
ACTA Nº 2023/13

SESIÓN ORDINARIA 
 DO PLENO DA CORPORACIÓN

SALÓN DE PLENOS DO CONCELLO DE LOUSAME, 
VENRES, 29 DE SETEMBRO DE 2023 

No día de hoxe, ás 20:30 horas, baixo a presidencia da Alcaldesa, reúnense os concelleiros e concelleiras
que se indican, coa asistencia da Secretaria-Interventora, que subscribe, co obxecto de celebrar, en primeira
convocatoria, sesión ordinaria, do Pleno da Corporación. 

ASISTEN:
PP
MARÍA TERESA VILLAVERDE PAIS
ESTEBAN ARES GARCÍA 
SILVIA AGRAFOJO FILGUEIRA 
RAMÓN MANUEL MARTINEZ RIAL
MARIEL AGRAFOJO NIETO
JOSÉ ANTONIO CES BARREIRO

PSdG-PSOE
ANA MARÍA DOMÍNGUEZ LAÍÑO
JUAN JOSÉ PREGO CES
IRIA INSUA GONZÁLEZ
CRISTIAN GONZÁLEZ RODRÍGUEZ

GRUPO MIXTO (BNG)
ANXO MOLEDO CARREÑO

AUSENCIAS:

SECRETARIO/A-INTERVENTOR/A:
PAULA ARES OTERO

Unha vez verificada a válida constitución do Pleno, dado que se cumpre a asistencia mínima do terzo do
número legal dos seus membros, así como a presenza da Alcaldía e da Secretaría (ou de quen legalmente
os substitúa), a Presidencia abre a sesión.

De seguido a Alcaldesa procede á deliberación e votación dos asuntos incluídos na ORDE DO DÍA:

ORDE DO DÍA:

Documento asinado electronicamente, pódese validar a sinatura co código indicado na marxe na https://sede.lousame.es.
(O código de verificación garante, mediante o cotexo na sede electrónica municipal, a integridade do documento (artigo
18.1.b da Lei 11/2007, de 22 de xuño, de acceso electrónico dos cidadáns aos Servizos Públicos).

Parte resolutiva:

1 Aprobación, se procede, dos borradores das actas das seguintes sesións: Constitutiva, do 07/07/2023; Organizativa, do 
12/07/2023; extraordinaria, do 23/08/2023; extraordinaria, do 04/09/2023.

2 Aprobación, se procede, da Conta Xeral 2022
3 Aprobación, se procede, do REC 9/2023
4 Aprobación, se procede, da moción do PP contra a tramitación dunha Lei de Amnistía

Parte de control:

5 Dación de conta das Resolucións da Alcaldía 234 á 526 do 2023
6 Dación de conta do PMP 2T 2023
7 Inclusión, se procede, doutras mocións por razón de urxencia
8 Rogos e Preguntas

1) APROBACIÓN,  SE  PROCEDE,  DOS  BORRADORES  DAS  ACTAS  DAS  
SESIÓNS ANTERIORES

A  Alcaldesa  sinala  que  vai  someter  a  aprobación  os  borradores  das  actas  das  seguintes  sesións:
Constitutiva, do 07/07/2023; Organizativa, do 12/07/2023; extraordinaria, do 23/08/2023 e extraordinaria, do
04/09/2023.

Pregunta se hai algún tipo de observación ao texto das Actas. Non habendo observacións, somete a votación
a súa aprobación.

 Acta da sesión constitutiva do 07/07/2023

En consecuencia, o Pleno Corporativo, por unanimidade dos once (11) concelleiros presentes, sendo
once (11) o seu número legal de membros, e polo tanto co quórum da maioría absoluta, adopta o
seguinte acordo: aprobar a Acta da sesión constitutiva do día 07/07/2023.

 Acta da sesión organizativa do 12/07/2023

En consecuencia, o Pleno Corporativo, por unanimidade dos once (11) concelleiros presentes, sendo
once (11) o seu número legal de membros, e polo tanto co quórum da maioría absoluta, adopta o
seguinte acordo: aprobar a Acta da sesión organizativa do día 12/07/2023.

 Acta da sesión extraordinaria do 23/08/2023

En consecuencia, o Pleno Corporativo, por unanimidade dos once (11) concelleiros presentes, sendo
once (11) o seu número legal de membros, e polo tanto co quórum da maioría absoluta, adopta o
seguinte acordo: aprobar a Acta da sesión extraordinaria do día 23/08/2023.

 Acta da sesión extraordinaria do 04/09/2023

Documento asinado electronicamente, pódese validar a sinatura co código indicado na marxe na https://sede.lousame.es.
(O código de verificación garante, mediante o cotexo na sede electrónica municipal, a integridade do documento (artigo
18.1.b da Lei 11/2007, de 22 de xuño, de acceso electrónico dos cidadáns aos Servizos Públicos).

En consecuencia, o Pleno Corporativo, por dez (10) votos a favor (emitidos polos concelleiros/as do
GPM do PP e PSdG-PSOE) e unha (1) abstención (emitida polo concelleiro do Grupo Mixto), sendo
once (11) o seu número legal de membros, e polo tanto co quórum da maioría absoluta, adopta o
seguinte acordo: aprobar a Acta da sesión extraordinaria do día 04/09/2023.

2) APROBACIÓN, SE PROCEDE, DA CONTA XERAL 2022.  

A Alcaldía da conta da proposta de acordo que se somete a consideración do Pleno Corporativo:

<<Considerando que o  obxecto  do presente  punto  da Orde do Día do Pleno Corporativo  do Concello  de  Lousame é proceder  á
aprobación da Conta Xeral desta Entidade, correspondente ao exercicio económico do 2022, no cumprimento do disposto no artigo 212
do Real Decreto Lexislativo 2/2004, de 5 de marzo, polo que se aproba o Texto Refundido da Lei Reguladora das Facendas Locais,
adóptase o presente acordo baseado nos seguintes

Antecedentes Administrativos:

Primeiro:  O día  26.07.2023 mediante  Providencia  de  Alcaldía  incóase  o  expediente  para  a aprobación  da Conta  Xeral  do  2022,
solicitando á Secretaría-Intervención que proceda a formar e informar a dita Conta Xeral. 

Segundo:  O día 26.07.2023 a Secretaría-Intervención forma e informa a Conta Xeral, sendo comprobados os libros, documentos e
xustificantes oportunos, así como toda a documentación anexa á mesma e esixida pola vixente lexislación.

Terceiro: O 11.08.2023 a Comisión Especial de Contas, en sesión ordinaria, por unanimidade, e co quórum da maioría absoluta, informa
favorablemente a Conta Xeral do 2022 ordenando a exposición pública da mesma.

Cuarto: O 18.08.2023, no BOP núm. 157 sae publicado o anuncio de exposición pública da Conta Xeral do 2022, outorgando un prazo
de 15 días hábiles a fin de que durante o dito prazo quen se considere interesado poida presentar cantas reclamacións, reparos ou
observacións teña por conveniente.  Do mesmo xeito, publícase anuncio no Taboleiro da Sede Electrónica, o día 11.08.2023.

Quinto:  O 14.09.2023 a secretaria-interventora emite certificado de exposición ao público da Conta Xeral 2022 así como de que non
consta a presentación de ningún tipo de reclamación, reparo ou observación. 

Polo tanto, vista a Conta Xeral do exercicio 2022, o informe da Intervención e o ditame favorable da Comisión Especial de Contas. 

Sendo que a Conta Xeral estivo exposta ao público para que puidesen presentarse reclamacións, non constando a presentación de
ningunha. 

De conformidade  co  disposto  no artigo  22.2.e)  da  Lei  7/1985,  de  2 de abril,  reguladora  das  Bases  do Réxime Local  este  Pleno
Corporativo, ACORDA:

Primeiro: Aprobar a Conta Xeral do exercicio 2022.

Segundo: Render a Conta Xeral así aprobada e toda a documentación que a integra á fiscalización do Tribunal de Contas e Consello de
Contas, tal e como se establece no artigo 212.5 do Texto Refundido da Lei reguladora das Facendas Locais, aprobado por Real Decreto
Lexislativo 2/2004, de 5 de marzo>>.

A Alcaldesa pregunta se hai intervencións. Non habendo máis intervencións, somete o asunto a votación.

En consecuencia,  o Pleno Corporativo,  por unanimidade dos once (11)  concelleiros/as presentes,
sendo once (11) o seu número legal de membros, e polo tanto co quórum da maioría absoluta, adopta
o seguinte acordo: 

Documento asinado electronicamente, pódese validar a sinatura co código indicado na marxe na https://sede.lousame.es.
(O código de verificación garante, mediante o cotexo na sede electrónica municipal, a integridade do documento (artigo
18.1.b da Lei 11/2007, de 22 de xuño, de acceso electrónico dos cidadáns aos Servizos Públicos).

<<Considerando que o obxecto do presente punto da Orde do Día do Pleno Corporativo do Concello de
Lousame é proceder á aprobación da Conta Xeral desta Entidade, correspondente ao exercicio económico
do 2022, no cumprimento do disposto no artigo 212 do Real Decreto Lexislativo 2/2004, de 5 de marzo, polo
que se aproba o Texto Refundido da Lei Reguladora das Facendas Locais, adóptase o presente acordo
baseado nos seguintes

Antecedentes Administrativos:

Primeiro: O día 26.07.2023 mediante Providencia de Alcaldía incóase o expediente para a aprobación da
Conta Xeral do 2022, solicitando á Secretaría-Intervención que proceda a formar e informar a dita Conta
Xeral. 

Segundo: O día 26.07.2023 a Secretaría-Intervención forma e informa a Conta Xeral, sendo comprobados os
libros, documentos e xustificantes oportunos, así como toda a documentación anexa á mesma e esixida pola
vixente lexislación.

Terceiro: O 11.08.2023 a Comisión Especial de Contas, en sesión ordinaria, por unanimidade, e co quórum
da maioría absoluta,  informa favorablemente a Conta Xeral  do 2022 ordenando a exposición pública da
mesma.

Cuarto: O 18.08.2023, no BOP núm. 157 sae publicado o anuncio de exposición pública da Conta Xeral do
2022, outorgando un prazo de 15 días hábiles a fin de que durante o dito prazo quen se considere interesado
poida presentar  cantas reclamacións,  reparos ou observacións teña por  conveniente.   Do mesmo xeito,
publícase anuncio no Taboleiro da Sede Electrónica, o día 11.08.2023.

Quinto:  O 14.09.2023 a secretaria-interventora emite certificado de exposición ao público da Conta Xeral
2022 así como de que non consta a presentación de ningún tipo de reclamación, reparo ou observación. 

Polo tanto, vista a Conta Xeral do exercicio 2022, o informe da Intervención e o ditame favorable da Comisión
Especial de Contas. 

Sendo que  a  Conta  Xeral  estivo  exposta  ao  público  para  que  puidesen  presentarse  reclamacións,  non
constando a presentación de ningunha. 

De conformidade co disposto no artigo 22.2.e) da Lei 7/1985, de 2 de abril, reguladora das Bases do Réxime
Local este Pleno Corporativo, ACORDA:

Primeiro: Aprobar a Conta Xeral do exercicio 2022.

Segundo:  Render a Conta Xeral  así aprobada e toda a documentación que a integra á fiscalización do
Tribunal de Contas e Consello de Contas, tal e como se establece no artigo 212.5 do Texto Refundido da Lei
reguladora das Facendas Locais, aprobado por Real Decreto Lexislativo 2/2004, de 5 de marzo>>.

Documento asinado electronicamente, pódese validar a sinatura co código indicado na marxe na https://sede.lousame.es.
(O código de verificación garante, mediante o cotexo na sede electrónica municipal, a integridade do documento (artigo
18.1.b da Lei 11/2007, de 22 de xuño, de acceso electrónico dos cidadáns aos Servizos Públicos).

3) APROBACIÓN, SE PROCEDE, DO REC 9/2023.  

A Alcaldía da conta da proposta de acordo que se somete a consideración do Pleno Corporativo:

“O Pleno Corporativo, órgano competente para a adopción do seguinte acordo, en virtude das facultades conferidas pola lexislación
vixente en materia de réxime local, e do previsto nas Bases de Execución do Orzamento para o exercicio 2023, adopta o seguinte
acordo baseado nos seguintes antecedentes administrativos e fundamentos xurídicos.

Antecedentes Administrativos:

Primeiro: Vistos os xustificantes de gasto que se relacionan de seguido:

REC9/2023: Facturas chegadas en 2023 de servicios prestados en anos anteriores,  financiadas con cargo a orzamento
corrente do 2023

Nº de 
Entrada Fecha Nº Docu.

Fecha 
Dto.

Importe 
Total Nombre Texto Explicativo Prog Econ

F/2023/809 3-4-23 INV-
2023-
0031

3.4.23 6.655 FLINQ INGENIERIA 
SL

DUS 5000 Asistencia 
técnica para traballos 
proxecto 
Reducción de 
contaminación lumínica

165 61900

Segundo: Visto o informe da Secretaría-Intervención núm. 188/2023 de 13/09/2023.

Terceiro: Vista a Memoria xustificativa da Alcaldía dos anteriores gastos realizados, incorporada ao expediente administrativo.

Cuarto: Existindo a necesidade de proceder á aprobación dos anteriores documentos xustificativos de gasto.

Fundamentación Xurídica:

Primeira: Tendo en conta as circunstancias relativas a estes gastos e a documentación que consta no expediente, é obrigado atender
aos gastos incorridos para evitar o prexuízo do provedores arriba relacionados e o correlativo enriquecemento inxusto da Administración;
considerando ademais que a imputación dos gastos ao exercicio corrente, á vista do estado de execución orzamentaria, non causará
prexuízo á atención do resto das necesidades do exercicio.

Segunda: Constando a efectiva realización dos traballos e considerando que os servizos e/ou subministros son conformes en cantidade,
prezo de mercado e calidade, segundo se acredita no expediente administrativo.

Á vista do anterior, o Pleno Corporativo, na aplicación do artigo 60.2 do Real Decreto 500/1990, polo que se aproba o Regulamento
Orzamentario, ACORDA:

Primeiro: Aprobar, dispor e recoñecer as obrigas, por recoñecemento extraxudicial de créditos, dos documentos xustificativos de gasto
antes indicados.

Segundo: Ordear o pago dos xustificantes de gasto relacionados, segundo as disposicións da Tesourería.

Terceiro: Dar conta do presente acordo á Intervención, Tesourería e Departamento contable para a súa tramitación e efectos oportunos”

A Alcaldía pregunta se hai intervencións.

Non habendo intervencións, sométese o asunto a votación.

En consecuencia, o Pleno Corporativo, por unanimidade dos dez (10) concelleiros presentes, sendo
once (11) o seu número legal de membros, e polo tanto co quórum da maioría absoluta, adopta o
seguinte acordo: 

Documento asinado electronicamente, pódese validar a sinatura co código indicado na marxe na https://sede.lousame.es.
(O código de verificación garante, mediante o cotexo na sede electrónica municipal, a integridade do documento (artigo
18.1.b da Lei 11/2007, de 22 de xuño, de acceso electrónico dos cidadáns aos Servizos Públicos).

“O Pleno Corporativo, órgano competente para a adopción do seguinte acordo, en virtude das facultades
conferidas pola lexislación vixente en materia de réxime local,  e do previsto nas Bases de Execución do
Orzamento  para  o  exercicio  2023,  adopta  o  seguinte  acordo  baseado  nos  seguintes  antecedentes
administrativos e fundamentos xurídicos.

Antecedentes Administrativos:

Primeiro: Vistos os xustificantes de gasto que se relacionan de seguido:

REC9/2023: Facturas chegadas en 2023 de servicios prestados en anos anteriores,  financiadas con cargo a orzamento
corrente do 2023

Nº de 
Entrada Fecha Nº Docu.

Fecha 
Dto.

Importe 
Total Nombre Texto Explicativo Prog Econ

F/2023/809 3-4-23 INV-
2023-
0031

3.4.23 6.655 FLINQ INGENIERIA 
SL

DUS 5000 Asistencia 
técnica para traballos 
proxecto 
Reducción de 
contaminación lumínica

165 61900

Segundo: Visto o informe da Secretaría-Intervención núm. 188/2023 de 13/09/2023.

Terceiro:  Vista  a  Memoria  xustificativa  da  Alcaldía  dos  anteriores  gastos  realizados,  incorporada  ao
expediente administrativo.

Cuarto: Existindo a necesidade de proceder á aprobación dos anteriores documentos xustificativos de gasto.

Fundamentación Xurídica:

Primeira:  Tendo en conta as circunstancias relativas a estes gastos e a documentación que consta no
expediente,  é  obrigado  atender  aos  gastos  incorridos  para  evitar  o  prexuízo  do  provedores  arriba
relacionados  e  o  correlativo  enriquecemento  inxusto  da  Administración;  considerando  ademais  que  a
imputación dos gastos ao exercicio corrente,  á vista do estado de execución orzamentaria,  non causará
prexuízo á atención do resto das necesidades do exercicio.

Segunda: Constando a efectiva realización dos traballos e considerando que os servizos e/ou subministros
son  conformes  en  cantidade,  prezo  de  mercado  e  calidade,  segundo  se  acredita  no  expediente
administrativo.

Á vista do anterior, o Pleno Corporativo, na aplicación do artigo 60.2 do Real Decreto 500/1990, polo que se
aproba o Regulamento Orzamentario, ACORDA:

Primeiro:  Aprobar,  dispor  e  recoñecer  as  obrigas,  por  recoñecemento  extraxudicial  de  créditos,  dos
documentos xustificativos de gasto antes indicados.

Segundo: Ordear o pago dos xustificantes de gasto relacionados, segundo as disposicións da Tesourería.

Terceiro:  Dar conta do presente acordo á Intervención, Tesourería e Departamento contable para a súa
tramitación e efectos oportunos”

Documento asinado electronicamente, pódese validar a sinatura co código indicado na marxe na https://sede.lousame.es.
(O código de verificación garante, mediante o cotexo na sede electrónica municipal, a integridade do documento (artigo
18.1.b da Lei 11/2007, de 22 de xuño, de acceso electrónico dos cidadáns aos Servizos Públicos).

4) APROBACIÓN,  SE  PROCEDE,  DA  MOCION  DO  PP  CONTRA  A  
TRAMITACIÓN DUNHA LEI DE AMNISTÍA.

A Alcaldía da conta da proposta de acordo que se somete a consideración do Pleno Corporativo:

MOCIÓN  CONTRA A  TRAMITACIÓN  DUNHA  LEI  DE  AMNISTÍA QUE PRESENTA O  GRUPO POPULAR  NO CONCELLO  DE
LOUSAME, conforme ao previsto no Real Decreto 2568/1986, do 28 de novembro, polo que se aproba o Regulamento de Organización,
Funcionamento e Réxime Xurídico das Entidades Locais, para elevar ao Pleno a Proposta de acordo que trae a súa causa na seguinte: 

EXPOSICIÓN DE MOTIVOS

O 15 de outubro de 1977 o Congreso dos Deputados aprobou a Lei de Amnistía que seguiu o principio de reconciliación nacional que
guiou  a  nosa  Transición  á  democracia.  A  amnistía  era  unha  demanda  social  e  unha  necesaria  e  imprescindible  impugnación  do
ordenamento xurídico da ditadura. Foi un dos instrumentos cos que se puxo punto final á represión que sufriu unha parte da sociedade
española e un dos grandes acordos que consolidaron o noso camiño á democracia.

Durante a tramitación da Constitución de 1978 debateuse a cuestión da amnistía, xa que se presentaron dúas emendas para que as
Cortes Xerais puidesen ter esa competencia. As emendas foron rexeitadas e, pola contra, aprobouse o artigo 62 que prohibe indultos
xerais. É dicir, o perdón -que si existe no noso ordenamento e que está regulado na Lei do Indulto-, debe ser sempre individualizado e
nunca con carácter xeral.

Nunha democracia europea consolidada, como é a española de 2023, unha amnistía,  ademais,  atenta contra algúns dos principios
básicos do Estado de Dereito como son a exclusividade do poder  xudicial  para xulgar e facer executar  o xulgado,  a igualdade na
aplicación da lei e a seguridade xurídica. Nin o lexislador nin o poder executivo poden arrogarse a facultade de declarar inmune a un
grupo de persoas, borrar os seus delitos e mesmo evitar que sexan xulgados como calquera outro cidadán. Todo iso ademais mentres
que tanto o Tribunal de Xustiza da UE como o Tribunal Europeo de Dereitos Humanos teñen pendente resolucións referidas á cuestión,
sobre a que se expón a posible amnistía e que afectan a España.

En 2017 produciuse un intento de insurrección por parte dos poderes públicos de Cataluña contra a orde Constitucional. A reacción do
Estado de Dereito foi a aplicación do artigo 155 da Constitución e a posta en marcha dos instrumentos penais contra os seus impulsores.

O Tribunal Supremo condenou aos seus principais líderes a penas de entre 9 e 13 anos por sedición e malversación. Algúns dos seus
principais responsables fuxiron ao estranxeiro. Dende entón tratan de evitar a acción dos Tribunais españois e europeos. Non foi o único
que o fixo. O pasado 5 de setembro Puigdemont condicionou a gobernabilidade de España a, entre outras cuestións, a aprobación
dunha Lei de Amnistía que favoreza, entre outros, aos procesados polo referendo ilegal de 2017, en ocasións por feitos dunha violencia
extrema.

Non é a primeira vez que se expón esta cuestión. Xa no 2021 rexistrouse unha iniciativa destas características no Congreso e os
Letrados emitiron un informe contundente contrario á súa tramitación. Ademais, tanto Pedro Sánchez como ministros do seu Goberno,
Juan Carlos Campo, Fernando Grande Marlaska e Carmen Calvo, entre outros moitos dirixentes socialistas, afirmaron no pasado a
inconstitucionalidade dunha posible amnistía.

Os feitos xurídicos seguen igual, pero cambiaron as circunstancias políticas. Pedro Sánchez, nun intento desesperado por conservar a
Presidencia do Goberno,  abriuse a que se poida tramitar unha Proposición de Lei.  Ademais de supoñer  unha inconstitucionalidade
flagrante, de novo preténdese utilizar un atallo para evitar os controis de legalidade do Consello Xeral do Poder Xudicial, a Fiscalía e o
Consello de Estado. 

O prezo da presidencia non sería só exculpar centenares de delitos senón deslexitimar o Estado de Dereito e branquear e considerar a
lexitimidade da sedición que levou a cabo. En definitiva, un inasumible prezo político para calquera gobernante decente e que a falta de
rexeitamento explícito e contundente por parte do Goberno está a causar unha profunda conmoción social.  

Por todo iso, o Grupo Popular do Concello de Lousame, propónlle ao Pleno Corporativo, que adopte Os seguintes acordos.

PROPOSTA DE ACORDOS

Primeiro: Rexeitar calquera tipo de amnistía ou indulto xeneralizado para calquera grupo de cidadáns, calquera que sexa o seu delito.

Segundo: Considerar que o imperio da lei é a expresión da vontade popular,  tal e como establece o preámbulo da Constitución, e
compromete a todos os poderes para o seu cumprimento.

Terceiro: Animar aos dous partidos maioritarios a buscar acordos de Estado que eviten que a sociedade española se vexa sometida ás
condicións ilegais de partidos independentistas.

Cuarto:  Dar traslado destes acordos a Presidencia do Goberno,  á Vicepresidencia primeira e ministerio de Asuntos Económicos e
Transformación Dixital, á Vicepresidencia segunda e ministerio de Traballo e Economía Social, ao ministerio de Política Territorial, e aos
portavoces parlamentarios no Congreso e o Senado; así á Xunta de Goberno da FEMP.

En Lousame, na data da sinatura dixital.

A voceira do Partido Popular, Mª Teresa Villaverde Pais. 

A Alcaldesa da comezo á quenda de intervencións.

A voceira do PSdG-PSOE sinala que non teñen moito máis que engadir. Porque a postura do Partido Popular
xa a escoitan todos os días na televisión. 

O voceiro  do  Grupo Mixto  considera  que  o  Partido  Popular  xa  se  atopa  en  campaña electoral.  Estase
tratando de distraer á xente con cortinas de fume, falando dunha lei da que non se sabe o seu contido. É
imposible votar en contra dalgo do que non se coñece o seu contido, xa que non está publicado en ningún
sitio. Bota en falta que o Partido Popular traia unha moción para falar da cuestión galega; en vez de traer
unha moción que fale da cuestión catalá. Unha moción sobre a situación da sanidade galega, de como están
os nosos maiores, da débeda pública que ten o noso país grazas ao goberno do Partido Popular, que se
triplicou estando o Sr. Núñez Feijóo no goberno galego. Ou, por último, falar da mobilidade exterior, como lle
gusta chamarlle aos membros do Partido Popular o feito de que os rapaces teñan que emigrar da terra para
traballar. 

O Partido Popular o que ten que facer é defender a Galiza. E o outro día tiveron a oportunidade de defendela
no  Congreso  dos  Deputados,  cando  se  someteu  a  votación,  a  modificación  do  Regulamento  de
funcionamento do Congreso que permitía o emprego das linguas cooficiais. Todos os deputados do Partido
Popular votaron en contra. Disto era do que se tiña que preocupar o Partido Popular de Galiza. 

O Partido Popular considera que a futura Lei de Amnistía é inconstitucional. Pero o Partido Popular sabe
moito de leis anti-inconstitucionais: tamén o era a Lei do Aborto, a Lei do matrimonio igualitario, a Lei do
Divorcio... Todas estas leis non cabían dentro da Constitución, segundo o Partido Popular. E interpuxeron
recursos  de  constitucionalidade  contra  elas.  Pero  ao  final  foron  todas  rexeitadas,  polo  tanto,  si  eran
constitucionais. 

Sen  embargo,  o  Partido  Popular  esquece  falar  doutra  amnistía.  Unha  amnistía  que  aprobou  o  Partido
Popular,  na  etapa  de  Mariano  Rajoy,  de  carácter  fiscal;  que  sen  embargo,  foi  finalmente  anulada  polo
Tribunal Constitucional. 

Quere recordar que foi o Partido Popular quen tensou tanto a corda no caso da cuestión catalá. E agora
continúan pola mesma liña de xudicializar a política. O que se veu coa investidura fallida que tivo lugar hai
uns días. O Partido Popular non ten a maioría no Congreso dos Deputados. E insiste en impoñer esa maioría
a outros grupos que si a teñen. 

O BNG está a favor de des-xudicializar a política. Todos os temas políticos teñen que ser solucionados de
xeito político. Que era o que tiña que haber sucedido no ano 2017 e non sucedeu. 

A Alcaldesa toma a palabra e sinala que o Partido Popular de Lousame non vai estar coartado porque o
voceiro do Grupo Mixto non queira que eles se expresen, ou falen da amnistía. O voceiro do Grupo Mixto non
vai controlar nin censurar do que vaian a falar.

A Alcaldesa sinala que se o voceiro do Grupo Mixto quere falar de Sanidade, sen problema. Traerán unha
moción. Se quere falar de maiores, sen problema. Traerán unha moción. Se quere falar de débeda pública,
tamén traerán unha moción. Pídelle non mesturar anacronismos, que mencionou dous ou tres.

A Alcaldesa cre que ten dereito a defender os dereitos que como demócrata ten. O Grupo Mixto está na
órbita dos partidos independentistas. Que ante a necesidade de votos queren levar ao Presidente en funcións
até onde vostedes queren. Hoxe mesmo aparece outra chantaxe na prensa. 

O voceiro do Grupo Mixto di que non se coñece o texto da amnistía. O coñece todo o mundo. Xa que dende o
mes de agosto está tratado. Pídelle ao voceiro do Grupo Mixto que fale co seu representante no Congreso
para que este lle pida ao Presidente en funcións o texto desa Lei de Amnistía.

O Presidente en funcións nin tan sequera é cabaleroso. Porque pode pactar con quen queira, pero podía ter
a deferencia de felicitar ao candidato que sacou máis votos nas eleccións. Ela faríao cos seus adversarios
políticos. Con ela igual non o fan. Pero non quere falar dela, quere falar do Estado.

Toda esta situación é perigosa. Porque todo o que pasa no Congreso trasládase logo á rúa. Os políticos non
poden transmitir axitación e violencia. Aí nunca a van encontrar a ela.

Non habendo máis intervencións, sométese o asunto a votación.

En consecuencia, o Pleno Corporativo, por seis (6) votos a favor (emitidos polos concelleiros/as do
GPM do PP) e cinco (5) votos en contra (emitidos polos concelleiros/as do GPM do PSdG-PSOE e
Grupo Mixto), sendo once (11) o seu número legal de membros, e polo tanto co quórum da maioría
absoluta, adopta o seguinte acordo:

<<Primeiro: Rexeitar calquera tipo de amnistía ou indulto xeneralizado para calquera grupo de cidadáns,
calquera que sexa o seu delito.

Segundo:  Considerar  que  o  imperio  da  lei  é  a  expresión  da  vontade  popular,  tal  e  como  establece  o
preámbulo da Constitución, e compromete a todos os poderes para o seu cumprimento.

Terceiro: Animar aos dous partidos maioritarios a buscar acordos de Estado que eviten que a sociedade
española se vexa sometida ás condicións ilegais de partidos independentistas.

Cuarto: Dar traslado destes acordos a Presidencia do Goberno, á Vicepresidencia primeira e ministerio de
Asuntos  Económicos  e  Transformación  Dixital,  á  Vicepresidencia  segunda  e  ministerio  de  Traballo  e
Economía Social,  ao ministerio de Política Territorial,  e aos portavoces parlamentarios no Congreso e o
Senado; así á Xunta de Goberno da FEMP>>

5) DACIÓN DE CONTA DAS RESOLUCIÓNS DA ALCALDÍA, DA 234 Á 526 DO  
2023.

A Alcaldesa da consta das Resolucións da Alcaldía da núm. 234/2023 á núm. 526/2023, que foron remitidas
aos concelleiros xunto coa convocatoria.

A Corporación dase por enterada.

6) DACIÓN DE CONTA DO PERÍODO MEDIO DE PAGO DO 2T DO 2023.  

A Alcaldía da conta do período medio de pagamento relativo ao 2T 2023 que quedou cifrado en 41,42 días.

A Corporación dáse por enterada.

7) INCLUSIÓN,  SE  PROCEDE,  DOUTRAS  MOCIÓNS  POR  RAZÓN  DE  
URXENCIA.

7.1.- MOCIÓN SOBRE A EDUCACIÓN PÚBLICA

A voceira do PSdG-PSOE explica que quere presentar unha moción en defensa do servizo público básico e
esencial  da Educación.  A urxencia está  motivada porque acaba de comezar o  curso escolar.  E é unha
moción relativa e centrada no Concello de Lousame.

A Alcaldesa somete a votación a urxencia da moción.

En consecuencia, o Pleno Corporativo, por unanimidade dos once (11) concelleiros presentes, sendo
once (11) o seu número legal de membros, e polo tanto co quórum da maioría absoluta, adopta o
seguinte acordo: aprobar a urxencia do asunto e a súa inclusión na Orde do Día do Pleno.

A voceira do PSdG-PSOE pasa a dar lectura da moción, que é do seguinte teor literal.

A voceira do PSdG-PSOE estase centrando no que pasa no Concello de Lousame. A Xunta de Galicia dixo
que se crearan novas prazas de Formación Profesional. Pero realmente o que se fixo foi trasladar cursos de
nocturno  (que  son  fundamentais  para  o  reciclaxe  de  moitas  persoas)  a  distancia.  Cursos  que  é  moi
complicado que se poidan ensinar dese xeito. E sobre todo cos problemas que hai de acceso on line a este
tipo de cursos, cos problemas que temos en Lousame de cobertura.

A  creación  de  prazas  de  alumnado  é  falsa.  Porque  un  curso  presencial  ten  un  número  de  alumnos
determinado (30 prazas como límite). Pero ao pasalo a ensino a distancia increméntanse ese número de
prazas a 50. Sen embargo, realizar esta formación a distancia non é posible. Créanse máis prazas, pero para
moitos traballadores é imposible cursar un curso de formación profesional deste xeito.

En Lousame tamén hai moitas dificultades co transporte a partir dunha determinada etapa educativa. O noso
colexio  podía  aportar  máis,  podía  crecer  e  dar  máis  oportunidades,  implementar  novos  ciclos  e  novas
titulacións. O que se fai é derivar toda a educación a partir dunha determinada idade a outros Concellos. 

Polo tanto, todas as melloras que se anunciaron en Educación é propaganda. Porque en Lousame non se
dan para os rapaces as mesmas oportunidades que terían se vivisen nunha gran cidade. 

A  Alcaldesa  de  Lousame  comeza  a  súa  intervención  recordando  o  que  pasou  o  curso  pasado.  Polas
decisións que se tomaron en Madrid a destempo, o curso escolar comezou sen currículo e sen libros de texto
para os rapaces... Pero non recorda que se presentase ningunha moción defendendo a Educación Pública.

En relación cos datos da Comunidade Autónoma de Galicia, dicir que hai 5.000 alumnos menos neste curso,
e mantívose o mesmo número de docentes. Destínase máis de 50 millóns de euros a comedores escolares.
As taxas universitarias son as máis baixas do Estado. Galicia é a terceira comunidade, despois de País
Vasco e Navarra, en inversión por alumno. Fixéronse 360 intervencións en obras e reparacións nos centros. 

En  relación  ao  rural,  quere  comentar  o  seguinte.  Cando  tivo  responsabilidades  en  Educación,  esta
circunstancia fíxolle cambiar a perspectiva que tiña do rural. Porque nas cidades tamén hai necesidades,
como falla de transporte ou centros educativos nunha situación moi mala.

En canto á comarca, engade que hai centros educativos que teñen a todo o alumnado nunha aula; habendo
moi cerca outros centros educativos maiores. Noutro centro hai un aula con 4 curso agrupados e un total de
10 nenos. E isto véndese como ensino de calidade. Pregúntalle á voceira do PSdG-PSOE que faría ela como
xestora pública ante esta situación. 

Á Alcadesa o que se lle preocupa é a dimución do alumnado en 5.000 rapaces. Os datos de Lousame son os
seguintes. En infantil hai 14, 18 e 16 nenos. Non se chega á ratio nin en broma. En primaria, 15, 22, 24, 23,
19 e 20 nenos. En secundaria, do primeiro curso hai 2 clases de 12 nenos cada unha. Se se fixese a política
que indica a voceira do PSdG-PSOE, poderían facer un só aula con 24 nenos e aínda así non se chegaría á
ratio máxima. En segundo curso, hai 13 e 12. En terceiro, un só curso de 13 nenos. E en cuarto, 19 alumnos.
Estes son os datos reais de Lousame. 

En relación ás inversións no Centro Educativo de Lousame, fai referencia ás máis importantes: mellora da
comunicación externa no momento da chegada do autobús e das familias; arranxo do ximnasio do colexio;
cambio da instalación eléctrica; cambio da cuberta do edificio que era de fibrocemento; agora mesmo hai un
proxecto de máis de 500.000 € para cambio de fiestras do colexio, sate e illamento;  cuberta de infantil;
ampliación do comedor escolar; renovación de toda a cociña en aceiro inoxidable; a construción do patio
interior, desafección da casa da conserxe e se destinou a Educación, construción de Aula de Usos Múltiples,
etcétera; comedor xestionado co persoal da Xunta,  que funciona de marabilla. Todo isto é volcarse nun
centro educativo.  Tamén se implantou o servizo de conciliación, para axudar ás familias.  O Colexio ten
programas educativos e están moi implicados en todo nisto. 

En relación ao transporte, dicir que no 2007, co goberno bipartito da Xunta xa existía esta normativa. Existía
un transporte escolar dende infantil até 4º da ESO. Posteriormente levouse a cabo a modificación do sistema
de transporte, modificación que aínda hoxe en día moita xente non coñece. No mes de xuño xa se puxo en
contacto  co  centro  educativo  para  saber  cantos  alumnos  pasaban  a  Bacharelato  ou  continuaban  en
Bacharelato. Unha vez que tivo eses datos, no mes de xullo, púxose en contacto coas empresas que teñen
adxudicadas esas rutas, para trazar unha ruta que poida dar servizo a este alumnado. Fálase con todos eles,
e  se  pon  unha  liña.  Esa  liña  tamén  ten  a  súa  complexidade  facela.  Porque  hai  que  analizar  varias
circunstancias para lograr a máxima eficiencia. Ás veces hai momentos de agarda de 15 minutos. A ela
encantaríalle que todo o mundo tivese as maiores comodidades, que non tivesen que levantarse moi cedo e
non tivesen que esperar nada ao chegar ao centro educativo. Pero hai que respectar as normas establecidas
do transporte público que xa levan bastante tempo implantadas. 

En Galicia hai 2200 centros educativos, 343 máis que a media estatal. Es isto supón incrementar os gastos
de mantemento, transporte, comedores, etcétera. Quere recordar que en todos os centros hai un banco de
libros, libro dixital, todo isto implantado dende a Consellería de Educación. No abandono escolar pasouse
dun 26% ao 8%. Polo tanto mellorouse moito neste aspecto. E isto non o di a Consellería. Dio o Informe Pisa
e o Ministerio. Galicia tamén ten a maior taxa de inclusión, ten as mellores ratios de España. E non hai
brecha entre a Educación na cidade e a Educación no rural. 

Cre que hai moitas cousas que mellorar. Pero cre que é evidente que está volcado ao 100% co centro
educativo. Se queren datos concretos, os pasará por escrito, xa que non os quere cansar. 

O voceiro do Grupo Mixto comenta que tiña unha pregunta para o apartado de Rogos e Preguntas. Pero
como a Alcaldesa xa sacou o tema, quería preguntar xa que non lle quedou moi claro se a liña de autobuses
para o Bacharelato colle a todo o alumnado de Lousame, sacando o trozo de Vilar. Queda todo o Concello
cuberto?

A Alcaldesa di que ten toda a listaxe do alumnado. Existen familias que non queren utilizar o transporte
escolar porque polo seu traballo desprázanse a Noia e xa levan ao neno ao Centro Educativo. Non quere
nomear persoas nin familias. Non quere dar datos de ningún tipo. As rutas teñen que empezar e rematar

onde sinalan os técnicos de transporte. Hai nenos que botan o tempo máximo que se ten que botar no
autobús. E outros nenos que botan pouquísimo tempo. Pero a ruta ten que ser asumible e razoable. Hai unha
parroquia  que  sempre  se  queixaba  de  que  os  nenos  botaban  moito  tempo  no  autobús....  No  caso  do
Bacharelato,  hai  algún  caso  deste  tipo.  Familias  que  queren  conciliar...  Non  pode  explicar
pormenorizadamente no Pleno, porque non quere vulnerar nada relacionado coa protección de datos. Pero
logo pódelle explicar toda a casuística que se produce sen dar nomes nin datos. Logo pediralles a súa
opinión. Se é razoable, coincidirá coa súa. Se é unha opinión política, probablemente non coincidirá coa súa. 

A voceira do PSdG-PSOE comeza a súa segunda quenda sinalando que a Alcaldesa di que está a traballar
para resolver os problemas. Hai 3 semanas que comezou o curso escolar. Dende antes desas 3 semanas,
todos eses problemas dos que fala a Alcaldesa tiñan que estar resoltos. 

A Alcaldesa responde que o están. 

A  voceira  do  PSdG-PSOE  continúa  dicindo  que  a  Alcaldesa  está  a  falar  de  Bacharelato.  Porque  os
problemas de FP non se resolven só con levar os nenos a Noia. O problema son os horarios. Cada vez
temos menos rapaces.  E cada vez é máis difícil  dar un servizo de calidade. Pero hai  que dar a mellor
resposta a todos eles para calquera sistema educativo que queiran desenvolver.  Hai diferentes tipos de
Bacharelato. Pois aos nenos haille que dar a oportunidade de asistir a todos e cada un deles. Non é só
levalos a Noia.

A Alcaldesa explica que fala de Noia, porque ten a listaxe dos alumnos que saíron da ESO, e sabe en que
centro están matriculados para o vindeiro curso. Por iso fala de Noia. 

A voceira do PSdG-PSOE di que tamén aí hai un problema. Porque hai outras opcións que non son Noia. Hai
Formación Profesional diferente. Hai un Bacharelato diferente ao que se da en Noia. E hai que dar resposta a
todos os alumnos. Darlle a todos as mesmas oportunidades: FP básica, FP media, diferentes Bacharelatos...
Vivan no rural ou vivan na cidade. 

Nas cidades os nenos que van a FP ou a Bacharelato poden ir en transporte público. Iso non pasa no rural. É
certo que a Educación en Galicia ten bos resultados. Pero é polo empeño dos docentes. 

A Alcaldesa di que por suposto. E do esforzo das familias e dos alumnos.

A voceira do PSdG-PSOE sinala que a Alcaldesa falaba “do que merece Lousame”. Pois claro que o merece,
aínda que só teña  12 alumnos por  aula.  Porque  todo  iso  repercute  na boa  atención  ao alumnado.  Os
profesores teñen a vontade e capacidade de ter o mellor equipo, e ter actividades de dinamización. Pero polo
empeño dos profesores. Cantos menos alumnos haxa na Aula máis fácil darlle un bo servizo aos nenos e
darlle unha mellor resposta. E Lousame merece o mellor centro, claro que si. A Alcaldesa fala de inversións
da Xunta. Que menos! Porque é a súa responsabilidade. A Alcaldesa fala dos currículos educativos. Hai un
currículo estatal e outro autonómico. Se o currículo autonómico non está realizado en tempo provoca moitos
problemas. Como os que está acontecendo este ano. Os profesores que pasaron de nocturno a educación a
distancia están tendo moitísimos problemas con esta circunstancia. Que é unha responsabilidade da Xunta
de Galicia. Non é un problema do Estado Central. A Alcaldesa sempre nomea ao Estado. Pero que ela saiga,
até o de agora, as competencias educativas son da Comunidade Autónoma de Galicia. Son os profesores os
que están a traballar e poñer a un Centro como o de Lousame onde ten que estar. Non é a Xunta de Galicia. 

Pregúntalle á Alcaldesa se sabe porque hai 5000 alumnos menos, e por que isto afecta principalmente ao
rural. Porque non lle damos ao rural os servizos que precisa. Eses 5000 alumnos menos non son na cidade,
senón que a maioría son no rural. E colexios coma o noso sofren isto. Pero deben manterse abertos. Sexa
con 10 ou 12 alumnos. 

Tamén fala a Alcadesa da calidade educativa da comarca. Pero moitos alumnos non poden ir a toda a oferta
educativa que hai. Igual habería que loitar para que en Lousame puidese impartirse unha FP Básica. Con
esta moción o que se pretende é pedirlle á Xunta, porque é ela a que ten que responder, non o Goberno do
Estado.

A Alcaldesa quere puntualizar que o sistema educativo non é da Comarca. Son os centros da comarca. O
profesorado como regra xeral é boísimo. E están continuamente adaptándose aos continuos cambios aos
que se ven sometidos. A Educación se a amas desaparece da vida, cando desaparece a persoa. Por último
dicir  que a Xunta de Galicia está respondendo de todas as necesidades que se lle trasladan do Centro
Educativo de Lousame. Tamén está respondendo para mellorar o transporte. Recorda que o transporte non
obrigatorio non é unha invención no PP. O bipartito gobernou nunha lexislatura e non cambiou a lexislación.
A voceira do PSdG-PSOE pide na moción que o Concello lle pida cousas á Xunta. Dende que ela está no
Concello de Lousame, primeiro como concelleira e logo como Alcaldesa, sempre pediu cousas á Xunta. E
moitas delas foron concedidas. 

O voceiro do Grupo Mixto toma a palabra para dicir que eles están basicamente de acordo coa moción.
Estase centrando a cuestión en Lousame, pero a materia vai máis aló. Estase a falar do transporte, que non
se cambiou nada dende a etapa do bipartito. Pero considera que si se cambiaron cousas. O Bacharelato
antes utilizaba o mesmo autobús que os nenos de escolarización obrigatoria e cobrábaselle recibo. Dende a
época do bipartito, non se lle cobra nada aos alumnos. Esta situación viviuna el, en primeira persoa, cando
estaba de representante dos alumnos nun centro educativo. 

A Alcaldesa intervén para apuntar que non quere entrar no debate do transporte escolar. Porque ás veces é
mellor non coñecer tanto. 

O voceiro do Grupo Mixto sinala que non lle quedou clara unha cuestión da intervención da voceira do PSdG-
PSOE, en relación ás liñas de transporte.  A solución que vostede propón é que se poña unha liña de
transporte que leve aos alumnos de Lousame a todos os Concellos que sexan limítrofes co noso Concello?
Porque iso vai ser imposible. Todos os Concellos teñen un instituto de referencia para o Bacharelato. Neste
caso o Concello de Lousame, ten tres institutos de referencia: Boiro, Noia e O Son para a zona de Camboño.
É imposible poñer liñas de transporte para Ribeira, ou para outros sitios. Todos estudaron fora e tivéronse
que pagar un piso de aluguer. Cando unha persoa está facendo un ciclo formativo, xa ten 16 anos, e pode
vivir perfectamente soa en Santiago de Compostela ou na cidade que decida estudar. É imposible ter un
transporte a demanda para cada centro educativo. Senón todo o orzamento de Educación marcharía para
esta cuestión. 

A voceira do PSdG-PSOE está pensando por exemplo no Bacharelato de Artes, que non se oferta en Noia.
Ela considera que até os 18 anos os nenos deberían ter garantido poder acceder a calquera opción educativa
que quixesen. O voceiro do Grupo Mixto considera que con 16 anos son maduros para vivir  sos nunha
cidade, pero é cuestionable.

A Alcaldesa comenta que se está obviando que hai liñas de autobuses cada hora dende Noia a Santiago. 

Non habendo máis intervencións, sométese o asunto a votación.

En consecuencia, o Pleno Corporativo, por seis (6) votos en contra (emitidos polos concelleiros/as do
GPM do PP) e cinco (5) votos a favor (emitidos polos concelleiros/as do GPM do PSdG-PSOE e Grupo
Mixto) rexeita a moción sobre a Educación Pública.

8) ROGOS E PREGUNTAS.  

A Alcaldesa pregunta se alguén quere formular rogos e preguntas.

A voceira do PSdG-PSOE formula os seguintes rogos e preguntas:

1.-  Preguntan  por  un  decreto  que  aproba  unha  factura  de  copias  do  proxecto  técnico  da  Depuradora.
Parécelle que a contía da factura é bastante elevada. 

Alcaldesa: Responderá no vindeiro Pleno.

2.- Quere preguntar polas baixas e xubilación no persoal do Centro de Saúde. Gustaríalle que se faga un
seguimento para garantir a mellor atención de todos os maiores. 

Alcaldesa: Como regra xeral,  o Centro de Saúde de Lousame funciona moi ben. Houbo unha baixa dun
profesional excelente co que os usuarios estaban moi a gusto. E existe unha nostalxia hacia esa persoa.
Pero eses momentos chegan na vida das persoas. Foi substituído. E a persoa substituta colleu unha baixa. O
que sucede é o que pasa en todas as Administracións. Se estiveramos nunha empresa privada, no momento
de  marchar  unha  persoa,  levántase  o  teléfono  e  contrátase  inmediatamente  a  outra.  Pero  nunha
Administración Pública o procedemento non é ese. No momento no que falta un empregado, porque enferma,
ou simplemente porque colle días, hai que contratar a outra persoa. Para iso, xa temos Bolsas de Emprego.
Pero  aínda  así,  cando  se  chama  ás  persoas  da  Bolsa  non  están  dispoñibles,  e  a  substitución  dos
empregados é cada vez máis difícil. E así como pasa no Concello, tamén pasa en Sanidade. 

3.- Ten as súas dúbidas sobre unha obra que se está a executar enfronte á Autoescola Antonio, no camiño
que vai de Pousada a Abeixón. Ten máis urxencia esa obra que outras moitas zonas máis importantes? 

Alcaldesa: Con respecto a esta obra que vostede di que se está a facer nun sitio que non é necesario, non é
do Concello. Trátase dunha obra de Fenosa. Traen a liña por aí. A empresa que o fai é CRC, pero é unha
subcontrata de Fenosa. 

4.- Hai varios regatos que están polo medio da aldea, e están preciosos, que teñen varandas antigas, con
protección antigas, que están perigosos.

Alcaldesa: Nese suposto é unha estrada da Deputación. A Deputación di que pola estrada non poden estar
porque supoñen un risco para a seguridade vial. Intentou que fosen cortando unha a unha. Van quitalas. E
agora estamos estudando como facelo. Está de acordo en que hai que cambiar varandas. Van intentar pouco
a pouco ir cambiándoas... Pero son moitísimas. Hai que seguir traballando e mellorando.

5.- Querían propoñer que se traballe no entorno de San Xusto, no camiño que vai á Igrexa. 

Alcaldesa: En San Xusto estanse facendo podas por parte do Obradoiro. En canto a corredoira hai que mirar
o que se pode facer. Este ano foi moi difícil manter os espazos verdes coa climatoloxía que tivemos: calor e
choiva. Pero estamos traballando para tratar de mellorar todo o posible. 

O voceiro Grupo Mixto formula os seguintes rogos e preguntas:

1.- En relación á Sanidade traía un rogo, que era consensuar entre todos unha moción. Se non fose posible,
traeríaa en solitario para o vindeiro Pleno. O BNG xa levou o tema do médico de Lousame ao Parlamento.
Foi un pouco xocoso o que alí se respondeu por parte do Conselleiro Gustaríalle consensuar a moción para

que  o  servizo  se  siga  prestando  tal  cal  estaba  antes  de  que  o  anterior  profesional  se  xubilase.  Alí
respondeuse que Lousame dependía de Noia e que nunca quedaban os veciños desatendidos.

Alcaldesa: Teñen que estudalo.  

2.- Fronte a obra de Seoane quere saber se a tubaxe vai quedar soterrada. 

Alcaldesa: A veciña, compañeira súa, que vive alí, sabe que si. Nese tramo si. No que non se obre, non. 

3.- Quería saber se nalgún dos Plenos aos que faltou se subira a asignación por asistir a Plenos, Xuntas,
Comisións, etcétera... Xa que nestes días estiven en San Roquiño e a xente lle preguntaba por este tema.
Quere que quede claro neste Pleno, que o que cobran os concelleiros por asistir ás sesións dos órganos
colexiados é exactamente o mesmo que se cobraba na anterior lexislatura. 

Alcaldesa: Considera que esta pregunta non está dirixida a ela. Xa sabe que se dixeron mentiras polas redes
sociais. E cada un é responsable das mentiras que di. O único que pode facer é dicirlle á cidadanía que
busquen o Pleno e que comproben que as cantidades non se incrementaron e que son exactamente as
mesmas que na anterior lexislatura. 

4.-  En relación ás Xuntas de Concelleiros Delegados,  gustaríalles saber se se lle  vai  pasar a Acta das
mesmas. 

Alcaldesa: Van estudar esta cuestión. O grupo de goberno está formado por 6 concelleiros. Algúns están
aquí permanentemente. Pero outros, non o están. Ás veces dábase a casuística de que coñecía antes a
oposición temas municipais que os propios concelleiros do grupo de goberno. O obxecto desas Xuntas é
informar  a  todos  os  concelleiros  das  actuacións  que cada un  leva  a  cabo,  para  coordinar  a  acción  de
goberno. 

5.- En relación ás Mesas de Contratación, gustaríalle saber se poden acudir ás mesmas. Noutros Concellos a
oposición tamén está convidada a acudir ás Mesas de Contratación.

A Secretaria, a petición da Alcaldesa, explica que algunhas das Mesas de Contratación son públicas. Pode
acudir calquera persona que estea interesada. En relación ás sesións non públicas hai que diferenciar se
estamos ante unha asistencia con votación ou simplemente para estar presente. Por aplicación da normativa
de  contratación,  as  Mesas de  Contratación  teñen  unha composición  prefixada  por  lei  e  eminentemente
técnica.  Os  membros  políticos  non  poden  pesar  máis  dun  terzo  do  persoal  técnico.  Nas  Mesas  de
Contratación do noso Concello, que están formadas por 5 membros, só un deles pode ser de designación
política.  Se  quere  incrementarse  a  participación  de  membros  non  políticos,  hai  que  incrementar
proporcionalmente a participación de persoal técnico. 

E non habendo outros asuntos que tratar, de orde da Alcaldía-Presidencia rematouse a sesión sendo ás vinte
e dúas horas e  vinte  minutos (22:20 h.),  da  que se estende a presente  acta  que asina  comigo  a Sra.
alcaldesa e da que eu, secretaria, dou fe.

A ALCALDESA-PRESIDENTA     A SECRETARIA-INTERVENTORA

María Teresa Villaverde Pais Paula Ares Otero

